
‘Ho$h Hollanders’: The Holland-marker in the 27 prison gang

This research project was stimulated by a phenomenon which has neither received adequate
academic attention, nor been explained satisfactorily by any authorities on the topic. In the
South African Number Gangs, the name Holland’ is used for the notorious 27 prison
gang. This has been noted by several writers and researchers, but the only hypotheses
Sformulated to explain its etymology are guided by street wisdom formulated retrospectively
and based on homonymic coincidence. This article tracks its use and presents a hypothesis
for its origin, within a theoretical framework informed by postcolonial theory and a study of
uses of national markers in the South African gang landscape.

1. Inleiding

In hierdie artikel word ondersock ingestel na die gebruik van die Holland-merker
in die 27-tronkbende. Eerstens word gekyk na die talige gebruike van hierdie
merker, en dan word die gebruik van nasionale merkers as fenomeen binne Suid-
Afrikaanse bendes kortliks bespreck. Die gevolgtrekking wat hieruit gemaak kan
word, is dat nasionaliteitsmerkers meestal vir aspirasionele of opposisionele
waardes gekies word. Hierdie soort waardes kom die sterkste na vore in
propagandistiese uitbeeldings, byvoorbeeld oorlogfilms. Dit maak die Holland-
merker ‘n onwaarskynlike keuse tussen ander voorbeelde soos die Americans’ of
die ‘Marashea’ (‘Russians’). Deur te kyk na relevante media-platforms rondom
die vormingsjare van die Nommerbendes, word gesoek na moontlike geskikte
propagandistiese uitbeeldings van ‘Holland’ en ‘Hollanders’.

Die Nommerbendes is aktief reg oor Suid-Afrika, maar het 'n magsbasis in
die Wes-Kaap. Gevangenisse soos Pollsmoor, Brandvlei en Victor Verster het
byvoorbeeld almal verskillende groepe 26’s, 27’s en 28’s, gewoonlik in beheer van
verskillende afdelings. Die algemene veronderstelling is dat dit die 26’s se taak is
om deur diefstal en swendelary geld in te win, dat die 28’s die krygers is wat vir die
verbetering van al die ander bendes se lot veg en dat die 27’s die regstelsel is wat
tussen 26 en 28 staan (Weyers, 2008; Lotter en Schurink, 1984; Steinberg, 1998).
Hierdie funksies bestaan beslis nie in praktyk so netjies afgeslote van mekaar nie.

Die Nommerbendes diskrimineer nie op gronde van ras nie (Weyers, 2008:
126), maar die feit is dat die bruin teenwoordigheid in die bendes dominant is
(veral in die Wes-Kaap waar die bruin bevolking in die meerderheid is). Dit wil

sé dat die meerderheid lede van Nommerbendes bruin (mans) is, en ook dat die
impak van die bendes die sterkste in ‘bruin gebiede’ soos die Kaapse Vlakte of die
noordelike voorstede van Port Elizabeth gevoel word.

Die verskillende Nommerbendes vertoon verskeie gedeelde kenmerke, soos
byvoorbeeld die ‘Nommermite” wat (met klein variasies) in al drie vertel word
om die herkoms en huidige posisie van die bendes te verduidelik en te bevestig.
Hierdie verhaal van Nongoloza, Kilikijan, Paul Mabaso en ander karakters,
is 'n uitgebreide epiese narratief met sterk intertckstuele verwysings na die
Ou Testament, Nguni-kultuur, die Suid-Afrikaanse koloniale verlede en die
geskiedenis van die mynwese. Daar word egter nie in hierdie artikel breedvoerig
hierop ingegaan nie (sien Steinberg, 1998; Lotter & Schurink, 1984; Weyers,
2008).

Dit moet egter ook hier genoem word dat die 27-bende deesdae al minder
beduidend is, terwyl die 26’s klaarblyklik al sterker word. Dit is toe te skryf aan
die hoé vereistes wat aan 'n 27 gestel word: hy moet straf uitdeel (‘bloed trek’) as
daar onregte plaasvind en gevolglik word sy vonnis dikwels herhaaldelik verleng.
Uit die aard van die saak is daar min gevangenes wat sé 'n pad vir hulself sou kies
(Lotter & Schurink, 1984: 77).

Oor die afgelope dekade kan ’'n sterk toename in die uitbeeldings van
Nommerbendes in die populére kultuur waargeneem word. Dikwels word hulle
die rol van 'n subversiewe, groteske dog aantreklike anti-sosiale agent gegee,
byvoorbeeld in die musiek van Die Antwoord of in ’n film soos Four Corners.

Min van hierdie populére toe-cienings neem egter kennis van die kulturele
diepte van die Nommerbendes. Hul geskiedenis kan na Johannesburg se
mynbendes rondom die einde van die 19de eeu teruggevoer word, met komplekse
prosesse van kulturele toe-ciening en demografiese skuiwe tussenin (hierdie
geskiedenis word kortliks in afdeling 4 bespreek). In 'n sckere sin is hierdie
studie se benadering die teenoorgestelde van die populére toe-ciening: in stede
van 'n breé, oppervlakkige blik word hier kennis geneem van die agtergrond en
die wye omvang van die kultuur van die Nommerbendes, maar die fokus val op
die voorkoms, gebruik en oorsprong van 'n enkele woord binne hierdie kultuur.

. Gebruike van die Holland-merker

Die betekenisse van die Holland-merker word bepaal deur die aanwending
daarvan binne die mondelinge narratiewe en taaluitinge van bendelede. Die taal
waarin hierdie merker voorkom, is Shalambombo/Sabela, 'n geheimtaal gebaseer
op Afrikaans met sterk leksikale invoer uit Zoeloe. Die verstaanbaarheid daarvan
(vir 'n Afrikaanssprekende) hang af van die senioriteit van die bendelid aan die
woord, en ook van geografiese besonderhede (die presiese wisselwerking tussen

hierdie faktore is nog nie nagevors nie).
Die ryk metaforick van tronktaal bring mee dat daar voortdurend nuwe
betekenisse aan ‘Holland’ toegevoeg kan word, maar die hoofgebruike wat in

hierdie ondersock gevind kon word, is:

1.

'n ‘Hollander’ is ’n lid van die 27-tronkbende.

‘Holland’ verwys na die 27-bende as organisasie.

‘Holland” is ’n denkbeeldige ruimte, die grondgebied van die
27-tronkbende, ook genoem die Kamp van Holland. Hierdie ruimte is
meer simbolies as fisies —om ‘in Holland’ te wees, beteken nie noodwendig
'n spesifieke ruimtelike posisie nie (maar kan ook verwys na 'n vleuel van
'n gevangenis wat onder die beheer van 27 staan).

‘Holland’ is ook soms 'n (waarskynlik mitologiese) persoon wat oénskynlik
buitengewoon dapper en eerbaar is.

3. Gebruiksvoorbeelde

Die volgende voorbeelde uit verskeie tekste sal hierdie gebruiksmoontlikhede
duideliker maak.

“Soldaat' ontvang stalaza? van Madagheni®: ‘Soldaat van Holland wat pos
vang* dag en nag en fortscha® enige gevaar wat die kamp van Holland
verdala®” (Weyers, 2008: 232).

“The Hollanders (27s) are killers. Theirs is a badge more than a gang and
is worn on both sides of the sun. You become a 27 by killing someone.”
(Lovejoy, 2005: 166).

“[...] die 27 gang. Hulle word genoem die Hollanders en staan kniediep in
die bloed, want hulle steck elke dag mes. [...] Die 27 gang is besig om uit
te sterf, want nie baie ouens sien kans om elke dag mes te steek nie.” (Die
Burger, 26 Oktober 2009).

“SPRINGS. (Die STAIRS van HOLLAND): Hierdie is die hoogste
afdeling van 27. Alle lede van Stairs dra gabardene uniforms. Elkeen
het ook sy cie ‘kantoor’ waarin hy werk. Die ‘kantore’ en inhoud is alles
bloedrooi.” (Weyers, 2008: 244).

“Holland, die bloedrooi ndoda’ van die vier hoeke” (Weyers, 2008: 231).
“Soos die jare gezeba® het, het hy kom wysraak Holland wat saam met
Nongoloza roof en plunder onder die kenteken van drie vingers met
bloed. Umzwene het nie gepakamisa’ op die lyne van bloed nie. Daarom
het hy gevlug van Nongoloza af. Soos die jare gezeba het, was hy gevang
van mapoesa'’. Daar het hy gechais" met Nongoloza en Holland in die

vierhoeke. Hy het kom wysraak die twee mense staan nog op die bloedlyn,
daarom het hy gaan sita'? in die enkelselle. [...] Daar het hy Franse® gekry
en hulle gewys as dit is hulle sien mes by Nongoloza of Holland, hulle
moet die gal wys.” (Weyers, 2008: 301).

4. Geskiedkundige agtergrond

'n Kort agtergrondgeskiedenis van die Nommerbendes is nodig om die argumente
oor die oorsprong van die merker toe te lig. Van Onselen (1982) se New Babylon,
New Ninevelh dokumenteer die ontstaangeskiedenis van die bendes se voorgangers,
en in A Small Matter of a Horse (1984) fokus hy spesifiek op die karakter Nongoloza,
leier van die mynbendes en later die Nommerbendes.

Die leser is waarskynlik goed vertroud met die belangrikste oomblikke in die
geskiedenis van die Suid-Afrikaanse mynbedryf: die ontdekking van diamante in
1866, die goudstormloop na die Witwatersrand twintig jaar later, en die ontstaan en
snelle groei van die stad Johannesburg. Vir die jong mans van die Oos-Kaap en die
Natal-kolonie was dit al sedert die middel van die 19de ecu 'n moeilike era: nuwe
koloniale belastings, ou koloniale oorlog, veranderinge in die lobola-stelsel en
landboukatastrofes noodsaak baie om na die goudvelde te stroom, op soek na werk.
Hier vind hulle dat toestande by die myne ook nie besonder gunstig is nie: arbeid
word uitgebuit; toestande in myne en mynkampongs is onveilig en onhigiénies.
Baie kies eerder 'n lewe op die marges van die nuwe stad. Van Onselen (1982)
beskryf die ontstaan van 'n ‘lumpenproletariaat’ in die Kliprivierberge suid van
Johannesburg: migrante van Zoeloe-, Xhosa-, Shangaan- en Venda-atkoms wat hul
werk verlaat of verloor het, of oorreed is om nie hul arbeid aan die mynbase te gaan
verkoop nie. Aanvanklik staan hulle onder die leierskap van 'n bendebaas genaamd
Nohlopa. Wanneer hy hom egter bekeer en sy weé verander, word Nongoloza
(gebore Mzuzephi Mathebula, ook genoem Jan Note) hul onbetwiste leier. Hy het
vroeér by 'n groep lerse struikrowers die ‘kuns van die bandiet’ geleer, en hy lei sy
volgelinge op, onder andere in ‘abathelisi’, 'n truuk waarvolgens bendelede hulself
as polisiemanne voordoen en dan niksvermoedende mynwerkers beroof. Hy is ook
een van die min geletterdes in die bende. Hulle organiseer hulself in kwasi-militére
strukture, en word bekend as die ‘Umbkosi Wezintaba’ (Regiment van die heuwels).
Oor die volgende twee dekades neem hulle ook ander name aan: die ‘Umbkosi we
Seneneem’ (Regiment van die tronkvoéls), die ‘Abas’etsheni’ (Mense van die klip)
en die Nineviete.

In die vroeé 20ste ecu bestee bendelede al meer gereeld tyd in die gevangenis.
In 1912, nd ’n insident waar ’n polisieman vermoor is, word die Nineviete
vir 'n kort wyle 'n saak van nasionale belang. Massa-arrestasies volg, en die
gevangenis word hul nuwe operasionele gebied. Die gevangenis sou egter gou

'n besonder goeie plek word om rekrute vir hierdie nuwe gemeenskap te werf
(Van Onselen, 1982: 369-397; 1984: 17-28).

. Narratiewe binne die Nommerbendes

Vandagkan spore van hierdie geskiedenis nog gevind word in die vermitologiseerde
narratiewe wat binne die bendes vertel word. Verskeie raakpunte met die
heersende betekeniswérelde van die ecuwending kan nagespoor word — die
goudstormloop, verstedeliking, die teenwoordigheid van die Britse weermag en
selfs die Uitlanderkwessie het hul spore gelaat.

Tot veel later sou hierdie verhale glad nie in geskrewe vorm bestaan nie, en
slegs mondeling oorgedra word. Soos in enige orale literatuur behels sodanige
oorvertelling ook herinterpretasie, 'n proses waarvolgens merkers ge-dehistoriseer
word. Om die gebeurtenis te herkontekstualiseer in die geskiedenis, is dit nodig
om vervloé betekenisse op te diep in 'n proses wat as 'n soort ‘argeologie van die
teken’ (Cinquin, 1986) beskryt kan word. In hierdie geval kan van 'n ‘metonymic
chain of signifiers’ gepraat word, veral soos Bhabha die term by Lacan geleen
het. Hy verwys naamlik na die koloniale konteks, waar 'n proses van verwys en
gedeeltelike herverwysing (metonimie) plaasvind. Hierdie proses word gedryf
deur die subjek se begeerte vir 'n suiwer oorsprong, al word dit altyd alreeds deur
sy eie verdeeldheid bedreig (Bhabha, 1994: 106) . Hierdie studie behels dan in der
waarheid 'n naspoor van sulke ‘kettings’ om die veronderstelde oorsprong te vind.

In die geval van die Nommerbendes tel een aspek wel in die ondersoeker
se guns, en dit is die beperkte toegang tot inligting oor internasionale gebeure
wat (ongeletterde) bendelede gehad het, veral tydens die ontstaansjare van
die bendes. Dus sou 'n merker soos ‘Holland’ sterk in die populére bewussyn
teenwoordig moes wees om deur die bende aangeneem te word. Dit beteken dat
daar na media-platforms van die tyd gekyk kan word om te sock na 'n gepaste
uitbeelding van ‘Holland’ of ‘Hollanders’. Dit is egter raadsaam om ecers so
'n socktog af te kamp deur perke te stel op die soort uitbeelding wat verlang
word. Gevolglik word in die volgende afdeling kortliks ondersoek ingestel na
die metafoorprosesse in die Nommerbendes. Dit word gedoen aan die hand
van die konsep van die ‘anti-gemeenskap’.

. Gemeenskap en anti-gemeenskap

Die verhouding tussen die Nommerbendes en die gemeenskap is waarskynlik
meer kompleks as by enige ander Suid-Afrikaanse bende. ’n Akkurate
karakterisering van hierdie soort verhouding kan by Halliday se werk oor die
‘anti-gemeenskap’ verkry word:

An anti-society is a society that is set up within another society as a conscious alternative to it.
It is a mode of resistance, resistance which may take the form either of passive symbiosis or of

active hostility and even destruction. (Halliday, 1976: 570)

In die geval van die Nommerbendes 1€ die verhouding waarskynlik iewers
tussen ‘aktiewe vyandigheid’ en ‘passiewe simbiose’. Die Nommerbendes is
athanklik van die gemeenskap waarteen dit opgestel is, sowel op praktiese as
simboliese vlak. Die strukture en uniforms van die Nommerbendes is as ’t ware
‘n weerspiceéling van dié van die Britse en Boere-weermagte van die eeuwending
(Weyers, 2008: 189; South Africa, 1913: 237). Verder is daar volop toe-eiening
uit die Ou Testamentiese Bybel en ander gegewens wat deel van die simboliese
infrastruktuur vorm waardeur die ‘hoofstroom’-gemeenskap in stand gehou
word (of in stand gehou is). Sulke voorbeelde onderstreep presies hoé dig die
verhouding tussen hierdie gemeenskap en anti-gemeenskap werklik is.

Die belangrikste kenmerk van ’n anti-gemeenskap is die anti-taal waarin dit
weerstand en opposisie teen die gemeenskap uitdruk. Hierdie anti-taal funksioneer
in hoofsaak deur metafoorprosesse waarvolgens nuwe betekenisse geskep word
vir bestaande woorde, meestal deur ’n (gedeeltelike) subversie van die bestaande
betekenis: “An anti-language is a metaphor for an everyday language; and this
metaphorical reality appears all the way up and down the system. There are
phonological metaphors, grammatical metaphors and semantic metaphors”
(Halliday, 1976: 175).

Halliday beskryf die kenmerke van die anti-taal soos volg:

1. The simplest form taken by an anti-language is that of new words for old:
it is a language relexicalised.

2. The principal is that of same grammar, different vocabulary.

3. Effective communication depends on exchanging meanings which are
inaccessible to the layperson.

4. The anti-language is not just an optional extra, it is the fundamental
element in the existence of the ‘second life’ phenomenon.

5. The most important vehicle of reality-maintenance is conversation. All who
employ this same form of communication are reality-maintaining others.

(Halliday, 1976: 570)

Om ’n anti-taal in stand te hou, vereis insette van sterk nuwe simbole waarby lede
van die anti-gemeenskap aanklank kan vind. Juis omdat die taal s6 belangrik is in
die instandhouding van die alternatiewe werklikheid van die anti-gemeenskap, is
daar sterk druk op die anti-taal se metafore.

Omdat hierdie herleksikalisering deurlopend die status van die anti-

7.

gemeenskap moet herbevestig, is dit nodig dat die merkers wat oorgeneem word 'n
bepaalde betekeniskrag moet hé. Sommige merkers mag speels wees, ' maar 'n self-
verwysende merker soos ‘Holland’ sou moet put uit 'n gewigtige en intimiderende
betekeniswaarde wat buite die aanvaarde norme van die gemeenskap staan.

Die vraag wat in hierdie studie ontstaan, is waarom (of miskien ecerder
‘wanneer?’) die Holland-merker vir bendelede aantreklik sou wees. Dit is duidelik
uit die opgetekende gebruike dat ‘Holland’ n waardigheid en gewigtigheid dra wat
binne die bendes gerespekteer word. Om beter te begryp hoe hierdie soort toe-
elening van nasionaliteitsmerkers werk, kan daar gekyk word na voorbeelde uit
ander Suid-Afrikaanse straatbendes.

Nasionaliteit en nasionale merkers

Die gebruik van nasionaliteitsmerkers om bendes te identifiseer, is sedert die
middel van die 20ste ceu 'n relatief algemene fenomeen. Dit is 'n logiese keuse:
nasionaliteitsmerkers impliseer 'n grondgebied, militére mag, 'n hiérargie, en
meestal ook een of ander vorm van nasionale trots. Hierdie soort waardes is
presies wat ‘n bende in sy simbolick wil oordra.

Dikwels (byvoorbeeld by die Soweto-straatbendes van die jare sestig) kan
hierdie merkers terugherlei word na bepaalde propagandistiese uitbeeldings in
oorlogfilms. Die film-medium is besonder geskik hiervoor, en die oorlogfilm-
genre is by uitstek een van propagandistiese uitbeeldings.

Bende Aktief Nasionaliteitsmerkers (gebruik/oor-
sprong)
Irish Brigade 1880-1899, Moontlik persbeskrywings van droster-
Witwatersrand groepe uit Fort Napier
27s ~1900 >, landswyd “Holland”, “Skotland” — naam
(gevangenis)
26’s ~1910/1920 >, “Engeland” (Britse vlag)
landswyd (gevangenis)
Marashea ~1947 >, Goudvelde “Russians” — naam (verskeie films)
(Vrystaat/Gauteng)
25’s Moontlik 1950s, “Germans”, “Hitler” (SS-weerligstrale)
landswyd (gevangenis)
Mongols 1960s, Soweto Naam — waarskynlik na aanleiding van
Genghis Khan (1965)

Biafras 1960s-1970s, Diepkloof, | Naam — na aanleiding van Nigeriese
Soweto konflik
Japanese 1960s-70s, Pimville, Naam — waarskynlik na aanleiding van
Soweto Bridge on the River Kwai (1957)
Americans 1980s >, Kaapse Vlakte | Amerikaanse vlag
(en wyer)
Hard Living 1980s >, Kaapse Vlakte | Britse vlag, “football gang” kleredrag
Kids (en wyer)

Tabel 1. Nasionaliteitsmerkers in Suid-Afrikaanse bendes

In Bo-Totsi: The Youth Gangs of Soweto spoor Glaser (2000) die gebruik van
nasionaliteitsmerkers na tot spesificke films wat in township-teaters vertoon
is. Vanaf die 1950’s word 'n reeks films met Twweede Wéreldoorlog-verhale
gemaak, en sommige van hierdie films word ook in Suid-Afrika gewild. Die
sterk nasionalistiese uitbeeldings van dapper helde, maar veral van wrede
antagoniste, resoncer met die jong lede van straatbendes in Soweto. S6 ontstaan
verstommende toe-eienings, soos 'n bende wat hulself ‘Gestapo’ noem, om
sodoende die gewetenloosheid van Nazi-antagoniste vir hulself toe te cien
(Glaser, 2000: 70).

In sy bekende Imagined Communities beskou Anderson (1983) die ontstaan van
nasionalismes deur die loop van die 18de eeu. Op 'n praktiese vlak identifiseer
hy twee mediums wat noodsaaklik tot die skep en instandhouding van
hierdie spesificke kollektiewe identiteit is: die koerant en die roman. Volgens
hom is dié twee narratiewe mediums (en die gepaardgaande massaverbruik
wat deur die drukpers moontlik gemaak is), 'n voorvereiste vir die soort
identiteitskommunikasie wat noodsaaklik vir nasionalisme in sy moderne vorm
is: “[...] these forms provided the technical means for ‘representing’ the kind of
imagined community that is the nation.” (Anderson, 1983: 25).

Dit lyk voor die hand liggend dat 'n mens in die 20ste ecu ook film, as 'n
narratiewe medium waar propaganda en nasionalistiese idees besonder sterk
na vore kom, by hierdie lys sou kon voeg. Film se kombinasie van klank, beeld
en narratief maak hierdie uitbeeldings selfs sterker. Die wyses waarop hierdie
uitbeeldings weer deur 'n gehoor herinterpreteer word, maak dit 'n besonder
interessante medium van oordrag.

Wanneer nasionalismes deur middel van internasionale media-kanale
gedissemineer word, ontstaan ‘n vloeibare verskuiwing van beelde en assosiasies.
In Johannesburg van die laat 19de eeu vind ons onder arbeidsmigrante 'n
nuwe bevestiging van Zoecloe-identiteit (Mahoney, 2012: 117-149). Onder die
mynbendes, ten spyte van die sterk teenwoordigheid van Zoeloe-invloede, is

daar 'n mengsel van (opgegewe) etnisiteite, en 'n nuwe identiteitsdinamika
aan die broei. Hierdie dinamika kan in die konteks van Bhabha se werk oor
migrante-nasionalismes gesien word:

They are Marx’s reserve army of migrant labour who by speaking the foreignness of language
split the patriotic voice of unisonance and become Nietzsche’s mobile army of metaphors,
metonyms and anthropomorphisms. They articulate the death-in-life of the idea of the
‘imagined community’ of the nation; the worn-out metaphors of the resplendent national
life now circulate in another narrative of entry-permits and passports and work-permits that
at once preserve and proliferate, bind and breach the human rights of the nation. Across
the accumulation of the history of the West there are those people who speak the encrypted
discourse of the melancholic and the migrant. (Bhabha, 1994: 236)

In dic monde en simbole van bendes word nasionale identiteit wat Bhabha
(1994:86) ’n ‘ironiese kompromis’ sou noem, 'n subversiewe vorm van mimikrie.
Hy noem hierdie mimikrie vreesaanjaend, omdat dit geen ‘essensie’ of ‘sigself’
verberg nie, maar eerder die leemte ontmasker waarop kollektiewe identiteite rus
(Bhabha, 1994: 129).

In al die gevalle hierbo is dit egter min of meer duidelik waarom 'n bepaalde
nasionaliteit as merker gekies is. In hierdie ondersoek word daar gehoop dat 'n
geskikte propagandistiese betekenis van die Holland-merker gevind kan word.
Hierdie betekenis sou op so 'n wyse in die verhouding tussen gemeenskap en
anti-gemeenskap moet funksioneer dat daar op oortuigende wyse geredencer kan
word dat dit die oorsprong van die Holland-merker is.

8. Waarom Hollanders?

Voordat daar na geskiedkundige bronne gekyk word, is dit sinvol om eers 'n paar
onlangse kandidate vir die oorsprong van die Holland-merker te elimineer.

In The Number dokumenteer Jonny Steinberg (1998) die verhaal van ’n Marthinus
Hollander, die slagofter van 'n rituele moord in die Victor Verster-gevangenis in
Desember 1977. Hy was 'n lid van die 25-bende, en beskuldig daarvan dat hy 'n
‘piemp’ of ‘vuil mpata’ was — ’'n informant vir die tronkowerhede. Dit is inderdaad
so dat die 25s, of ‘Big Five’, saam met die gesag werk téén die ander bendes (Lotter
& Schurink, 1984: 27). Hollander is vermoor in die styl van 'n dierlike offerande,"
en die volgende dag het drie gevangenes (Pietersen, Hendriks en Linders) skuld
beken. Hulle was lede van die 26-, 27- en 28-bende. Die hofsaak is gekenmerk deur
vreemde gebeure: onemosionele, onoortuigende getuienis van die drie erkende
moordenaars, onderbrekings uit die galery waar in tronktaal oor en weer geskree
is, en onsckerheid omtrent die werklike bende-lidmaatskap van die beskuldigdes.

Pietersen, Linders en Hendriks is almal ter dood veroordeel, en in 1978 tereggestel.

Dice agtergrond vir hierdie verhaal is 'n oorlog wat sedert 1974 tussen die 26’s
en 28’s gewoed het. Later het geblyk dat al drie eintlik lede van die 27-tronkbende
was. Die 27’s se taak in die tronk is om die vrede tussen die 26’s en 28’s te bewaar.
So ’n langdurige oorlog was dus 'n versuim van hul taak. Om vrede te herstel,
moes 'n bloedofter gemaak word, en sondebokke uitgewys word om 'n simboliese
boetedoening te orkestreer. Die bende-leiers het gekies om hierdie proses deur
middel van die staat se laksman te voltrek. Met die getuiebank as podium kon
'n boodskap na takke in al die gevangenisse in die land gestuur word. Volgens
Steinberg (1998:ix-xi1) het hierdie aksie gelei tot 'n drastiese afname in geweld in
die gevangenisse. Die vredesritueel was dus suksesvol.

Benewens die insig wat dit in die meganismes en rituele van die bendes gee,
is hierdie verhaal relevant as gevolg van die persoon van Marthinus Hollander. 'n
Simplistiese verklaring vir die Holland-merker blyk hier ter hande te wees: die
bende is vernoem na hom as simbool van die nuut-gevestigde vredesooreenkoms
tussen 26 en 28. So ’n verklaring druk egter ook verskeie vals note. Die meeste
van die simbole van die 26’s, 27’s en 28’s is veel ouer, en kan teruggevoer word
na die tyd van die eeuwending.'® Verder was Hollander ’n polisie-informant, 'n
vlek wat nooit van ’n gevangene se naam afgevee kan word nie. Dat die 27’s,
een van die oorspronklike bendes, veral die een waar eer en geregtigheid voorop
staan, hulself na 'n informant sou vernoem, is hoogs onwaarskynlik. Verder was
Hollander "n lid van die 25-bende, wat geen respek van die oorspronklike bendes
geniet nie. Dus skiet hierdie verduideliking vir die Holland-merker myns insiens
tekort. Dit lyk meer waarskynlik dat Hollander juis gekies is as gevolg van die
ooreenstemming tussen sy van en die Hollander-merker, wat op hierdie stadium
reeds in gebruik was.

'n Ander verduideliking wat in die hedendaagse straatwysheid voorkom, is
dat die Holland-merker na aanleiding van die (verkeerdelik) veronderstelde
homoscksuele praktyke!” van die 27’s geskep is. Ook hierdie verduideliking is
nie bevredigend nie. Seks in die gevangenis is 'n komplekse verskynsel, waarop
nie hier verder ingegaan word nie. Sou hierdie voorstel egter geldig wees, sou 'n
mens geneig wees om te sé dat so 'n assosiasie eerder by die 28’s pas, waar scks
met ander gevangenes algemeen plaasvind. Die feit is egter dat die ‘ontvanger’ by
hierdie seks juis nié¢ gerespekteer word nie, en dus strook dit nie met die trots en
ontsag wat met die gebruik van die Holland-merker geassosieer word nie.

Om die oorsprong van die Holland-merker te vind, moet verder teruggekyk
word, na 'n tyd toe die term ‘Hollander’ 'n spesifieke, breé betekenis gehad
het wat in die samelewing en in die populére media neerslag sou gevind het.
Om so ’n assosiasie te vind, is gekyk na die belangrikste relevante media in die
ontstaanstydperk van die bendes.

9.

Potensiéle bronne van die Holland-merker

Die hergebruik van merkers deur anti-gemeenskappe is nie cenduidig nie.
Alhoewel dit uit ander voorbeelde blyk dat daar ‘n noodsaaklike opposisionele
kwaliteit aan die merker moet wees, word selde gevind dat dit bloot 'n eenvoudige
opposisie is. Gewoonlik is daar ook 'n ooreenkoms met die standaardbetekenis
wat deur die gemeenskap gehuldig word. Die merker verteenwoordig dan
enersyds, deur middel van toe-eiening en herinterpretasie, opposisie teenoor die
gemeenskap, maar andersyds ook, metonimies, 'n magsposisie binne die anti-
gemeenskap. Die assosiasie van die merker binne die gemeenskap kan dus een
van weerstand, dominansie, of ondermyning wees.

Die gewenste assosiasic met die Holland-merker is dus waarskynlik beperk
tot 'n spesificke era of gebied, waar dit vir die bendelede 'n bemagtigde teenstand
teen die gevestigde orde verteenwoordig het. Dit vereis van ons om, in ’n sekere
sin, onsself in die skoene van die groeiende bende te plaas om die assosiatiewe
mimetiese begeerte van hierdie ontluikende struktuur te verstaan. Daar moet 'n
opposisionele en aspirasionele element teenwoordig wees in 'n merker om 'n
aantreklikheidswaarde vir die bende in te hou. Veral een vorm van uitbeelding
ontlok die verlangde mengsel van atkeur en vrees: negatiewe propaganda.

Die tydperk wat beskou word, word ietwat kunsmatig vasgestel as 1890-
1920. Hierdie tydperk is natuurlik die vormingsjare van die bendes, maar
word ook terugwerkend gekies, aangesien daar nie in enige latere eras geskikte
propagandistiese uitbeeldings van Hollanders gevind is nie. Drie potensiéle
platforms sou in ag geneem kon word: film (in navolging van ander bendename
soos in tabel 1), romans, en koerante (in navolging van Anderson).

Romans kan sonder twyfel hier uitgeskakel word. Buiten leiers soos
Nongoloza en Nohlopa was min bendelede geletterd, en selfs onder dié wat was,
is dit onwaarskynlik dat hulle toegang tot of 'n voorliefde vir die roman-genre
sou gehad het. Hierby is dit ook moeilik om voor te stel dat romans wat in hierdie
tydperk in Suid-Afrika beskikbaar sou wees, geskikte uitbeeldings van Hollanders
sou hé waarby 'n bendelid aanklank sou vind.

Daar word dus gefokus op films en koerante. Die keuse van hierdie platforms
veronderstel dat 'n persepsie van die Holland-merker wat voldoen aan die nodige
propagandistiese vereistes in die gegewe tydperk ook op een van hierdie media-
platforms sou moes manifesteer.

9.1. Film

Filmvertonings in Suid-Afrika kan teruggevoer word na die eerste kineteskope
wat in 1895 in Herwoods Arcade in Johannesburg oopgemaak is. Die films wat

hier vertoon is, het meer om die nuwigheid van bewegende beelde as inhoud
gegaan. Vanaf 1896 is films by die Empire Palace of Varicties vertoon — meestal
30-sekonde grepe van Johannesburg geneem van die voorkant van 'n trem, maar
onder andere ook een van President Kruger wat in sy koets klim. Tydens die
Anglo-Boereoorlog'® is film wel as propaganda-medium gebruik, en teen 1907
is dramatiese films ook vertoon. Vanat 1913, en tydens die Eerste Wéreldoorlog,
kon Suid-Afrikaners op die African Mirror hul eerste nuusuitsendings sien.
Plaaslik 1s ook speelfilms vervaardig: tussen 1916 en 1922 vervaardig Afrika se
eerste produksiemaatskappy, Isidore W. Schlessinger se African Film Productions
Ltd, 43 vollengte films, onder andere De Voortrekkers (1916).

In sowel die plaaslike as internasionale films van hierdie era word daar selde op
enige noemenswaardige wyse na ‘Holland’ of ‘Hollanders’ verwys as 'n identiteit
met die nodige eienskappe wat dit vir ‘n anti-gemeenskap aantreklik sou maak.
Inteendeel, 'n film soos De Voortrekkers beklemtoon eerder op propagandistiese
wyse die Suid-Afrikaanse identiteit van 'n Boerenasie, in teenstelling met
Nederland of Franse wortels. Dit is moeilik om n mens in te dink dat bendelede
hiermee enige noemenswaardige assosiasic sou vorm, vergelykbaar met die Russe
of Duitsers in die Tweede Weéreldoorlog.

Tydens die Eerste Weéreldoorlog sou nuusuitsendings wel inligting oor die
oorlog bring. Hier sou gesock kon word na uitbeeldings wat met di¢ in Tweede
Weéreldoorlog-films'" (wat so 'n groot impak op Soweto-straatbendes gehad
het) ooreenkom, maar Nederland was neutraal in die Eerste Weéreldoorlog.
Neutraliteit is by uitstek nié 'n kenmerk van die anti-gemeenskap nie, en gee nie
aanleiding tot propagandistiese uitbeeldings nie.

'n Ander feit wat nie buite rekening gelaat moet word nie, is dat die eerste
klankfilms eers nd 1926 vervaardig is (Eyman, 1997: 15). Dit diskwalifiscer seker nie
die moontlikheid dat films bygedra het tot die ontstaan van die merker nie. Tog lyk
dit onwaarskynlik dat die meestal ongeletterde bendelede in hierdie vormingsjare
idees oor nasionaliteit kon aflei sonder om te weet wat in ’n film ‘gesé’ word.

Suid-Afrika het een van die oudste filmbedrywe in die wéreld. Dit het egter
ontwikkel in 'n ruimte wat op ’n sosiale vlak vir bendelede moeilik toeganklik
was, ofskoon dit nie geografies gesproke ver van hulle verwyder sou wees
nie. In die 1920’s het eerwaarde Ray Phillips dit sy taak gemaak om die film-
medium te gebruik om Westerse waardes aan swart Afrikane oor te dra. By
sy Bantu Men’s Social Club in Johannesburg is sommige van Schlessinger se
films vertoon, maar selfs al sou daar geskikte propagandistiese uitbeeldings van
Hollanders gewees het, was die lede van hierdie klub slegs die middelklas swart
elite (Botha, 2012: 19-32).

As al hierdie gegewens in ag gencem word, kan die film-medium met redelike
sckerheid uitgeskakel word as oorsprong van die Holland-merker.

9.2. Koerante

Daar is reeds genoem dat slegs enkele bendelede geletterd was. Dit sou beteken
dat die geletterdes, meestal leierfigure, 'n interpreteerdersrol vertolk het om
namens die ander lede inligting uit koerante en ander bronne te verwerk.
Anderson (1983: 56) beskryf die ontstaan van die verbeelde gemeenskap as 'n
proses waarby 'n “vast horde of illiterate vernacular-speakers” 'n seremoniéle
oorgangsrite deurgaan, terwyl 'n “small segment of literate bilingual adepts drawn
from each vernacular community performed the unifying rites, interpreting to
their respective followings the meaning of their collective motion”.

Dit is egter nie noodsaaklik om hierdie rol te postuleer nie. Die redes waarom
koerante relevant is, meer as romans of films, het te make met die rol wat die koerant
in die gemeenskap speel. Koerante word dikwels erken as 'n medium waarvan die
impak veel verder strek as die inhoud van die gedrukte bladsye. Anderson (1983:
35) beskryf die koerant as “merely an ‘extreme form’ of the book, a book sold on
a colossal scale, but of ephemeral popularity. Might we say: one-day best-sellers”.
Hy beklemtoon die “novelistic format of the newspaper”, alhoewel hy ook satiries
opmerk: “Reading a newspaper is like reading a novel whose author has abandoned
any thought of a coherent plot” (Anderson, 1983: 33).

Dit is duidelik dat die koerant individue tot 'n gemeenskap bind (Stamm,
1985: 13-30), en selfs dat koerante gemeenskappe kan smee waar hulle nie
voorheen bestaan het nie, oftewel dat koerante identiteit, sosiale kapitaal en 'n
gemeenskapsgevoel skep (Mersey, 2010: 518). Stamm (1985) stel in Newspaper
Use and Community Ties 'n sikliese model voor, waar die verhouding tussen
gemeenskap en koerant een van wedersydse positiewe terugvoer is (Stamm, 1985:
8). Koerante vorm gemeenskappe, en gemeenskappe vorm koerante. Hierdie
model word weliswaar deur moderne kritici as ontoereikend beskou, omdat
dit gebascer is op ’n “nineteenth century conception of community in which
communities were distinct entities” (Mersey, 2010: 525). Vir die doeleindes van
hierdie studie is so 'n model egter juis geskik tot die historiese konteks.

Die impak van koerante in die dekades voor die Eerste Weéreldoorlog is so
sterk dat dit deur een skrywer beskryf word as 'n “herbedrading van die wéreld
se senuweestelsel” (Brock, 2013: 47). Dit is grotendeels danksy die ontwikkeling
van die telegraaf, wat beteken het dat die spoed waarteen nuus oorgedra kon
word, drasties toegeneem het (Brock, 2013: 83). Nuwe gemeenskappe het
ontstaan rondom hierdie nuwe vensters op die plaaslike en globale werklikheid,
en daarmee saam het die idee van 'n populére bewussyn begin posvat.

Waar die roman of die film nog tot 'n mate die stem van 'n individu of 'n
handjievol individue dra, is die koerant by uitstek die ontmoetpunt van die
gemeenskap se beskouings, enersyds deur middel van inhoud, geskryf met die

oog op 'n bepaalde gemeenskap se belange, of andersyds deur briewe, geskryf
deur die gemeenskap self, wat op direkte wyse hul perspektiewe en reaksies
verteenwoordig. Dit maak koerante die mees belowende platform wanneer ons
sock na persepsies van groepe wat op ’n breé vlak in die gemeenskap funksioneer.
Daar kan met redelike sekerheid aangeneem word dat die Nommerbendes
wel bewus sou wees van enige persepsic wat pertinent genoeg was om op
noemenswaardige wyse in die koerante van die dag verteenwoordig te word.

As ’'n eerste benadering is 'n trefwoordsoektog uitgevoer in die ‘African
Newspapers’ afdeling van Newsbank se ‘World Newspaper Archive’ databasis.?’
Daar is gesock vir die trefwoorde ‘Holland’ en ‘Hollander” in koerante wat tussen
1880 en 1920 in Suid-Afrika beskikbaar was. Gebiede buite Johannesburg is in
hierdie eerste beskouing ook in ag geneem — die ontwikkeling van die telegraaf het
dit moontlik gemaak vir 'n koerant in Grahamstad om byna ewe snel te rapporteer
oor gebeure in Johannesburg, en veral in die era voor en na die Anglo-Boereoorlog
het die fokus van verskeie koerante op Johannesburg en Pretoria geval.

‘African Newspapers’ bevat die volgende koerante:

Koerant Taal Publikasiejare Stad

Ilanga Lase Natal Engels, Zocloe 1903-1922 Durban

Imvo Zabantsundu Xhosa, Engels 1884-1922 King William's

Town

Indian Opinion Hindi, Tamil, 1903-1922 Durban
Engels, Gujarati

International Engels 1915-1924 Johannesburg

Izindaba Zabantu Zoeloe, Engels 1910-1922 Pinetown

Izwi Labantu Engels, Xhosa 1901-1909 Oos-Londen

Journal Engels 1831-1913 Grahamstad

Koranta Ea Becoana | Engels, Tswana 1901-1903 Mafeking

Mafeking Mail and Engels 1899-1922 Mafeking

Protectorate Guardian

Natal Witness Engels 1846-1885 Pietermaritzburg

Rand Daily Mail Engels 1905-1910 Johannesburg

South African Xhosa, Engels 1870-1922 Lovedale

Outlook

Tiala Ea Batho Xhosa, Engels, 1910-1915 Kimberley
Tswana, Sotho

Tabel 2: Koerante

Dit is ongelukkig ook duidelik dat hierdie databasis nie vir hierdie studie
toereikend is nie. Byvoorbeeld sluit dit geen Nederlandstalige publikasies in nie,
en belangrike Engelstalige publikasies ontbreck. Gelukkig kon uit sekondére
bronne soos Swart (2003) en Kuitenbrouwer (2012) wel voldoende insigte oor
hierdie publikasies verkry word.

Die verwysings na ‘Holland’ en ‘Hollanders’ in die publikasies hierbo wissel
na gelang van die politieke posisionering van die betrokke publikasie. S6 is bykans
alle verwysings in die pro-sosialistiese International na die sosialistiese beweging in
Nederland. In koerante soos die Indian Opinion is verwysings meestal na persone
met die van ‘Holland’ of ‘Hollander’, terwyl die Rand Daily Mail talle advertensies
bevat van onderwysers wat werk soek ('n groot hoeveelheid onderwysers in
die ZAR was van Nederlandse oorsprong). In Ilanga Lase Natal is die enkele
verwysings meestal in 'n oproep tot die vestiging van 'n nasionalistiese Zoeloe-
identiteit, wat met Europese eweknieé vergelyk word. Grahamstad se The Journal,
algemeen bekend as die spreckbuis van die Britse setlaars en hulle afstammelinge
(Vale, 2009), gee in sy vurige anti-Kruger rubrieke en briewe egter 'n belangrike
leidraad. Ongeveer 50% van die Holland- en Hollander-verwysings in hierdie
Oos-Kaapse koerant is in die vorm van kritick op die ZAR, spesifick gerig op
president Paul Kruger en sy gebruik van Hollanders in staatsdepartemente.

Hierdie trefwoorde gee waardevolle leidrade, maar sekondére bronne dui aan
dat De Republikein van S.J. du Toit (deur sommige beskou as die hoofopponent
van die Hollander-invloed (Kuitenbrouwer, 2012: 80)), die Engelse Transvaal
Advertiser, en veral ook Land en Volk in die jare 1891-1896 (Swart, 2003: 67) in ag
geneem moet word.

Die 1893-verkiesing in die ZAR het 'n nuwe politicke era ingelui. Dit was die
eerste verkiesing in die ZAR waar twee duidelike kampe onderskei kon word,
en waar 'n veldtog in die vorm van 'n propaganda-oorlog van stapel gestuur is,
reeds 'n jaar voor stemdag (Swart, 2003: 80). Koerante was van kardinale belang
in die vorming van 'n politicke landskap uit die onstuimigheid wat gevolg het op
die ontdekking van goud in 1886. Die ‘Progressiewe beweging’' was 'n groep
individue wat deur hul afkeur van Kruger se regering (eerder as 'n gedefinicerde
beleid) verenig is. Hulle het die enigste onafhanklike Nederlandse koerant in die
omgewing geteiken om hul standpunte oor te dra aan die leserspublick. Hierdie
koerant was die Pretoriase Land en Volk. Hierdie ontdekking lei tot een van die
mees verrassende raakvlakke wat tot nog toe in die Nommerbende-narratiewe
teégekom is, naamlik met die koerant se jong redakteur, Eugéne Marais.?

Marais het 'n groot rol gespeel in die formulering en uitbou van die
‘Progressiewe’ opposisie-propaganda, en dit is juis hierdie propagandistiese
opposisionele kwaliteit waarna ons op soek is by die naspoor van die Holland-
merker. In die laat 1880’s het Marais reeds sy anti-Kruger houding in die

openbaar begin demonstreer, deur middel van sy politicke rubrick “Glimpses
from the hockie” in die Transvaal Advertiser. In 1889 word hy die redakteurskap
van Land en Volk aangebied, wat hy aanvaar, en in 1891 koop hy saam met Jimmy
Roos die koerant (Swart, 2003: 68-69), met dic belofte om pro-Afrikaner en
pro-ZAR te wees.

Marais se teiken was byna altyd president Kruger, dikwels met 'n steek na
sy buitelandse adviseurs daarby. Hy kritiseer Kruger vir sy “‘autocracy’, [..]
tolerance of corruption, ‘[...] servitude to Dr Leyds’, [...] ‘love of Catholics, Jews
and Hollanders’ and [...] ‘loyal help and support for Rhodes™ (Swart, 2003: 69).

Die Hollanders is aanvanklik genooi deur President Burgers, en later (in 1884)
deur Kruger self, om posisies te vul waarvoor die grotendeels onopgevoede,

landelike bevolking van die ZAR nie geskik geag is nie (Sachs, 1973: 76; Reed,

1900: 86; Shaw, 1900: 34). Dit het gelei tot sogenaamde Hollandse ‘bolwerke’ in
scktore van die staatsdiens, spoorweé en opvoedingstelsel, waar Hollanders die
oorhand gehad het (Kuitenbrouwer, 2012: 48) en op hul beurt ook Hollanders
aangestel het. Op voetsoolvlak is egter meestal van Afrikaners gebruik gemaak
om ‘laer’ werk te verrig. Wat eers as ’n tydelike maatreél beskou is, is enkele jare
later as 'n permanente (diskriminerende) stelsel beskou: ““Kruger’s Hollanders’,
unambiguously European at a time when the locals were keen to run everything on
their own, came to occupy these posts on a full-time basis — a development bitterly
resented by the most strident of the ethnic nationalists” (Van Onselen, 1982: x).

Marais (en vele ander) se kritiek op Kruger se Hollanders kan ook verbind
word aan ’'n sielkundige en ideologiese afkeur van die historiese greep wat
internasionale magte op die ZAR uitgeoefen het (Swart, 2003: 73). Hulle het die
stryd vir die ZAR geformuleer in terme van ’n dichotomie tussen selfbeskikking
of internasionale beheer, 'n keuse tussen Afrikaner en Hollander, tussen Uitlander
of ‘landszoon’ (Swart, 2003: 86). In 'n republick waar die Uitlanderkwessie al
meer op die voorgrond geplaas is, was hierdie stryd maar een manifestering van
die ontluikende nasionalisme wat nog verreikende gevolge sou hé.

In Land en Volk hoet nie ver gesock te word om fel kritick op hierdie Hollanders
te vind nie. Swart (2003) verwys na 55 voorbeelde in die tydperk 1891-1896,
en nog vele ander in ander publikasies. Die metafore wat in hierdie voorbeelde
gebruik word, is allesbehalwe subtiel. Swart (2003:79) beskryt hul retoriek as 'n
xenofobiese versmelting van sogenaamde “parasiete”: “die Jood, die buitelandse
kapitalis, en die Uitlander”. Kruger word daarvan beskuldig dat hy Hollanders
en Jode, wat hom “soos aasvoéls omring”, verkies bo die lojale landszoon (Swart,
2003: 79). Die pro-Kruger De Volksstem word selfs herdoop die “Volkssmet”
(Swart, 2003: 71).

Hierdie venynige aanvalle op die invloedryke Hollanders verberg miskien
die feit dat hulle getalle in werklikheid redelik laag was, selfs vergeleke met
immigrante uit Engeland:

There is no official census material available from the ZAR, but decades later one former
administrator estimated that there were approximately 226,000 white inhabitants in the
republic, of which 150,000 were born in South Africa. Others have established that 5,000
to 6,500 people from the Netherlands settled in the Transvaal between 1884 and 1899,
which, given the size of the white population — let alone the total population — was not an

overwhelming number. (Kuitenbrouwer, 2012: 46)

Daar moet egter in gedagte gechou word dat die invloedsfeer van die Hollanders
inderdaad merkwaardig was. Per persoon gereken was hulle heel moontlik
die mees invloedryke inwoners van die ZAR. Die meeste immigrante was

ongeskoolde werkers en fortuinsoekers, terwyl die Hollanders ’'n hoogs
opgeleide groep administrateurs en burokrate in hoé posisies in die staatsdiens
was (Kuitenbrouwer, 2012: 46). Selfs hier het hulle maar ongeveer 15
persent van die personeel uitgemaak, en tog was hulle in staat daartoe om ’n
noemenswaardige rol op die hoogste vlakke van die regering, die spoorweé en
die opvoedingsisteem te speel:

During the 1890s, on average approximately 18% of all ZAR ofticials were born in the
Netherlands. In 1897, their number was 306, compared to 682 of their colleagues who were
born in the Transvaal and 478 who came from the Cape colony. Many Hollander officials
still had quite influential positions: in 1897, thirteen of the twenty-three highest functions
in the executive and judiciary branches of government were occupied by people from the
Netherlands. Some important departments even had an almost entirely Dutch staff such
as the state office (which combined the prime minister’s oftice and the foreign office), the
department of education and the departments involved with infrastructure. (Kuitenbrouwer,
2012: 48-49)

Ook in die onderwys en spoorweé was hul posisie sterk. In 1898 was 300 van
836 onderwysers in die ZAR van Nederlandse afkoms (Kuitenbrouwer, 2012:
53). Die Nederlandsche Zuid-Afrikaansche Spoorweg-Maatschappij (NZASM),
wat verantwoordelik vir die bou en bestuur van die spoorlyn na Delagoabaai
was, se direkteure was bykans almal Hollanders, en meer as die helfte van die
geskoolde werkers (so veel as 1700) ook. Baie van die ongeskoolde werkers
onder hierdie Hollanders was Afrikaners. Dit is nie moeilik om hiervandaan die
houdings teenoor hierdie ‘ingevoerde base’ in te beeld nie, veral byvoorbeeld
in die polisiediens, waar lac-vlak amptenare direkte kontak met bendelede sou
gehad het.

Die bekendste van die Hollanders was sekerlik staats-sekretaris Willem Johannes
Leyds, wat hom ook die hoofteiken van baie ‘Hollanderhaat’ gemaak het:

Why was Dr Leyds re-appointed? Why not a competent Afrikaner? Why is our country the
only one in the world where a foreigner holds the reins?... Why were we told that the Delagoa
Bay Railway must be built by a Hollander company to free us from dependence on England,
and now we find ourselves dangerously in debt to England? (Land en Volk, 13 Oktober 1892
(vertaal) — aangehaal uit Swart, 2003: 81)

Hierdie haat is vanaf 1880 al sterker aangeblaas, en die intensiteit wat hierdie
gevoel teen die vroeé 1890’s bereik het, kan moeilik oorskat word (Kuitenbrouwer,
2012: 55). In die Transvaal Advertiser van 1893 (nd Marais reeds na Land en Tolk
vertrek het) lees ons:

...never in the history of this country has there been so powerful a stirring up of the people —
except in the case of a war, or an impending outbreak of hostilities — as has taken place during
the first two months of this year. (The Tiansvaal Advertiser, 20 February 1893, aangchaal uit
Swart, 2003: 81)

'n Bron uit 1900, wat nie voorgee om objektief te wees nie, gee 'n kleurvolle
indruk van presies hoe sterk hierdie anti-Hollander gevoel was:

[...] T might explain who these much-hated Hollanders are. The Boers, as I have already
pointed out, are a lazy, ignorant race, and after the great gold discovery they suddenly found
themselves face to face with men and facts and circumstances with which they had neither
enough knowledge nor enough energy to grapple. To meet this, Mr. Kruger imported from
Holland a large number of somewhat low-class Dutch adventurers, to whom he entrusted
almost every post of responsibility in the country. These Hollanders, as they are called, are
perhaps the heaviest curse of all the curses in the Transvaal. Self-seeking, corrupt, tyrannous,
spiteful, they robbed both Boer and Uitlander impartially, and, to forward their own bad ends,
kept up a constant intrigue with Germany to thwart the interests of England. It is satisfactory

to know that the true Boer hates them even more than the English. (Cust, 1900: 210)

Schutte (1968) wy in De Hollanders in Krugers Republiek, 1884-1899 'n hele hoofstuk
aan die fenomeen van Hollanderhaat, en bespreck drie verskillende houdings
teenoor Hollanders. Dit wissel van die relatief positiewe houding van die ou
pro-Kruger Voortrekkers, tot die absolute afkeur van die liberale Transvalers (wat
hulself merendeels Afrikaners genoem het, en meestal in die Kaap opgelei is), en
ook die affiniteit van ander Uitlanders tot die Hollanders.

Dit sou 'n fout wees om die sosiale verhoudings in die ZAR slegs in terme van
eenvoudige binére opposisies te lees. Eerder is daar verskeie groepe wat elkeen op
ander maniere teen die ander opgestel is. Daar is ruimte vir spekulasiec rondom
'n strukturele ooreenkoms tussen die rol van die 27’s en dié wat die Hollanders
in die ZAR gespeel het. Die 27’s se taak is om 'n tussenganger tussen die 26’s en
28’s te wees, en dit is in ’n sin ook die posisie waarin die Hollanders in die ZAR
hulself bevind het:

The Hollanders who were employed showed themselves even more anti-British than the average
official Boer, and, generally speaking, did their utmost to keep the burghers and the Outlanders
apart; doubtless because they realised that a better understanding between the two peoples would

to a large extent put an end to their opportunities of personal advancement. (Reed, 1900: 109)

Ander skrywers van die tyd beskou die tussenganger-rol nie as een van vredemaker
nie, maar eerder as kwaadstoker:

You must do away as much as possible with the intriguing foreign element in South Africa
- especially Hollander and German. They have fomented the discord between Boer and
Englishman in the past, and will try and prevent the reconciliation desired by all right thinking
people, and which will come about if we are left to ourselves. We do not want to be used any
further as puppets of the German Emperor or any European combination, nor are we desirous
of building up a Greater Holland. (Botha, 1900: 25)

Om te bepaal of so 'n strukturele ooreenkoms ook vir die bendelede aantreklik
sou voorkom, is waarskynlik onmoontlik.

Buiten die vrese van magsoorheersing en Europese invloed, was Hollanderhaat
ook gebaseer op morele oorwegings. Volgens Kuitenbrouwer (2012) is Hollanders
gesien as sekulér, met 'n liberale ingesteldheid teenoor kwessies soos drank
en prostitusie. Hul stedelike waardes het gebots met die ZAR se oorwegend
landelik-patriargale waardes:

Most of the newcomers were born in an urban and cosmopolitan environment, while ZAR
society was predominantly rural, with conservative and patriarchal values. Moreover, many
Dutch had adopted more moderate views on faith, if not having completely abandoned it,
while Boers were unshaken in their Calvinism [...] In their eyes, many Dutch were badly
behaved, drinking too much and cursing in public. Finally, the Boers accused immigrants of
arrogance and contempt for the simple life led in the republics. [...] Hollanderhaat manifested
itself on specific issues that contemporaries associated with the presence of influential Dutch
emigrants. Apparently, the idea of stamverwantschap, although it was embedded in certain
institutions in the Transvaal, was not as popular in South Africa as many people in the
Netherlands believed it to be. (Kuitenbrouwer, 2012: 48)

Hierdie persepsies is ook bevorder deur die Hollander-staatslui se hantering
van wette rondom die wettiging van prostitusie in die ZAR, soos Van Onselen
(1982) uitgebreid beskryf. Hier sien ons weer eens dat die Hollanders as ’'n
groep beskou word wat nie die waardes van die hoofstroom respekteer nie, en
tog in 'n magsposisie sit — in staat om wette te maak wat die gemeenskap moet
gehoorsaam. Die gehate groepie ‘uitgeworpenes’ is dus ook 'n elite wat aan
die stuur van sake staan, ten spyte van die gemeenskap se teenstand. Binne die
teoretiese raamwerk van die anti-gemeenskap wat hierbo bespreek is, is dit nég
'n gepaste assosiasie vir 'n anti-gemeenskap soos die Nommerbendes om aan te
neem en hul eie te maak.

Tydens die Anglo-Boereoorlog vind 'n interessante en tragiese verskuiwing
plaas. Wanneer Pretoria in Britse hande val, word baie van die Hollanders,
selfs hooggeplaastes soos die superintendent van onderwys, gedeporteer
(Kuitenbrouwer, 2012: 122, 218). Die oorlog bring ook vir ons die verhaal

van die Hollanderkorps, wat deur misverstand of skandaal 'n onverwagte
aantrekkingskrag by die Holland-merker gevoeg het.

Herman Coster, een van die stigterslede van die Hollanderkorps, was
'n begaafde jong regsgeleerde, maar was nie gewild by Kruger nie. Tydens
'n dispuut in 1897 snou die president hom toe dat, as daar oorlog kom, die
Hollanders agter hul lessenaars sou bly sit terwyl die Boere sou moes gaan
veg (Kuitenbrouwer, 2012: 190). Ten spyte van 'n verskoning van Kruger self,
bedank Coster onmiddellik, maar bly agter in Johannesburg as ondersteuner van
die Boeresaak. In 1899 neem hy saam met die ander ongeveer 150 Hollanders
in die Hollanderkorps deel aan die inval van Natal.

Op die 21ste Oktober beleef hulle hul vuurdoop by die slag van Elandslaagte.
Bykans die helfte van die Hollanderkorps word in die slag gedood, gevange
geneem, of gewond. In Nederland dien die slag as simbool van die eenheid
van Boer en Hollander, 'n bloeddorstige herlewing van die stamverwantskap.
Coster sterf nd 'n kopskoot en word in Nederland as held vereer.

Elandslaagte is egter ook 'n bewys van die verskil tussen die stamverwante.
Die Boere, oorweldig deur 'n oormag Britse soldate, volg die guerrilla-strategic
wat ook in die oorblywende gedeelte van die oorlog aangeneem is, en trek
terug. Die Hollanders, geskool in die Europese verdedigingslyn-strategie, staan
hul man, en word, sonder die ondersteuning van die Boere-soldate, afgemaai.
Ni die slag is die Boere-bevelvoerders briesend oor dié dwase strategie, en die
Hollanderkorps word ontbind. Nog later loop gerugte (vurig ontken deur die
Hollander-veterane) dat daar die vorige aand beslag gelé is op 'n besending
whisky, wat eintlik die Hollanders se traagheid in die veld veroorsaak het
(Kuitenbrouwer, 2012: 191-192).

In sy geheel, en vanuit die perspektief van die anti-gemeenskap, skep so
'n episode egter nie 'n negatiewe beeld nie. Trouens, dit kan in dieselfde lig
gesien word as die meedoénlose moed van die Russiese weermag in die Tweede
Weéreldoorlog, wat die Marashea-bendes so beindruk het dat hulle hulself na
die Russe vernoem het. Selfs die whisky-gerugte sou nie in die gedagtes van 'n
struikrower of gevangene negatiewe konnotasies dra nie. As dit as oorsprong
van die Holland-merker oorweeg word, bied dit minder oortuigingskrag as die
Hollanders in die ZAR se staatsdiens. Waarskynlik sluit die twee mekaar egter
nie uit nie.

N3 die oorlog word steeds vele verwysings na Hollanders gevind (sowel in
koerante as sekondére bronne). Die vertoon is nie so bitter soos in die periode
1880-1899 nie, maar die beeld word nie positief of simpatick nie. Ons lees
in 1903 van Hollanders wat in Pretoria 'n kleinskaalse oproer veroorsaak,” en
in 1908 hoor ons weer gerugte van cerste minister Botha van die Het Volk-
regering “that Hollanders, Krugerites and a large section of Predikants were

engaged in a desperate intrigue against him and his policy of closer union and
conciliation” (Garson, 1966: 117). Die Het Volk-regering se anti-Hollander
houding is minder sterk as die sentimente aangeblaas deur Eugéne Marais in
Land en Volk, maar daar is nie sprake van 'n drastiese ommekeer nie.

Daar kan aangencem word dat, in die sikliese vloei van idees tussen
gemeenskap en koerant, die Holland-merker, met die nodige negatiewe/
positiewe propagandistiese konnotasies, so opmerklik was dat die ontluikende
mynbendes dit vir hulself kon toe-cien. As 'n mens die verbeelding wel die
vryheid sou gun om s6 'n oordragsituasie in te beeld, kom talle moontlikhede na
vore: ‘n aanhoudingsel in ’n polisiestasie, 'n gesprek tussen twee gefrustreerde
polisie-beamptes, 'n bendeleier met sy ore gespits. Andersyds is dit ewe maklik
om bloot Nongoloza met 'n uitgawe van Land en Volk onder die arm voor te
stel — vergesog is dit nie.

Dit sou onverantwoordelik wees om te veel te spekuleer oor die presiese wyse
waarop bendelede hierdie merker oorgeneem het. Dit is egter nie nodig om te
spekuleer nie. Die intieme verhouding tussen gemeenskap en anti-gemeenskap
bied oorgenoeg kontaksituasies vir hierdie soort betekenisoordrag, en ander
bewyse (uniforms, hiérargie¢) oortuig reeds dat dit by die Nommerbendes ook
die geval was.

10. Slot

Die vraag na die oorsprong van die Holland-merker is een wat met
selfvertroue eerder as sckerheid beantwoord moet word. In hierdie ondersock
is die gebruiksvorme van dié verrassende verskynsel in die konteks van
ander nasionaliteitsmerkers in Suid-Afrikaanse bendes beskou. Sodoende
is ‘n aanduiding van die nodige assosiatiewe prosesse verkry, waarmee gesock
kon word na potensiéle oorspronge. Die konsep van die anti-taal en die anti-
gemeenskap is sentraal tot die benadering wat hier gevolg is. ‘n Beskouing van
die onderskeie beskikbare media-platforms, in navolging van die oorspronge van
ander nasionaliteitsmerkers, het gelei tot die gevolgtrekking dat romans en films
waarskynlik buite rekening gelaat kan word. Koerante het egter 'n aanduiding
gegee van 'n geskikte assosiasie met die Holland-merker, geleé in 'n ontluikende
nasionalistiese xenofobie gerig teen hooggeplaaste Nederlandse amptenare in
president Kruger se ZAR-regering. Daar is bevind dat hierdie verwysing, uit alle
beskikbares, die mees waarskynlike oorsprong van die Holland-merker in die
Nommerbendes is.?*

Note

1. kryger

2. opdrag

3. rang binne bende

4. diens doen

5. uitkyk vir

6.  bedreig

7. ‘ware man’

8. geloop

9. wilhé

10.  polisie

11.  onderhandel, praat

12, kry

13.  oningelyfde gevangenes

14.  In die Nommerbendes word byvoorbeeld ‘hondjie’ gebruik vir 'n tuisgemaakte aansteker
(Weyers, 2008: 436).

15.  Dit skakel op interessante wyse met die ontstaansmite van die Nommerbendes en die slagting
van die bees Rooiland, op wie se vel die wet van die bendes afgedruk is. Slagting word geassosicer
met die wet van die bendes.

16.  Hiernd is wel nuwe assosiasies met bestaande simbole geskep.

17.
18.

19.

20.
21.

22.

23.

24.

Vir Nederlandse lesers: in Afrikaans is ‘hol’ 'n kru woord vir ‘anus’.

Ook bekend as die Suid-Afrikaanse Oorlog. Hierdie benaming word gebruik, met kennisname
van die probleme rondom beide name vir hierdie oorlog.

Al het ons ook Tiwveede Weéreldoorlog-films oorweeg, is die rol van Nederlande in die oorlog dit
baie onwaarskynlik dat geskikte propagandistiese uitbeeldings gevind sou word.
http://0-infoweb.newsbank.com.wam.seals.ac.za

Swart bespreek die problematiese etiket ‘progressief” in hierdie geval as 'n metafoor gebou op die
idee van voorwaartse beweging sonder verlies aan stabiliteit. ‘Progressief” het byvoorbeeld nie 'n
ander houding ten opsigte van rasse-aangeleenthede beteken nie (Swart, 2003: 73). Prominente
lede was onder andere generaal Piet Joubert, Ewald Esselen, Carl Jeppe, R. K. Loveday, Lukas
Meyer, Louis Botha en Schalk Burger (Swart, 2003: 84).

Meeste lesers sal weet dat Marais later een van die belangrikste vroeé digters in Afrikaans
geword het.

Alhoewel daar nie in Suid-Afrikaanse databasisse tekens hiervan gevind kon word nie, berig die
Britse Daily Telegraph en die Australiese The Register kortliks hieroor (17, 18 Februarie, 1903).
Die navorser wil graag sy dank uitspreck aan die keurders van hierdie artikel vir besonder

opbouende voorstelle.

